Ekwo-ozi K'ebo,
Jionu

Deru

1Ekwo-ozi gwa-a shi I'eka mube onye e meru ogerenya Chiochi. Onye
mu ede iya anu bu eze-nwanyi ono, Chileke hotaru ono yee ndibe iya, bu
ndu mu yeru obu; opfu le mu I'ephe tukowaru bya amaru okpobe-opfu
ono. Mbu-a; o to bukwa mbedua nwekinyi mu yeru iya obu obu. Iphe, bu-
kotakpoo ndu mawaru gkpobe-opfu ono yekotakwaru iya pho obu. 2Noo
kele okpobe-opfu ono buwa anyi ebubu I'ehu. O buru g'oo-buwaruro bu
ono; swiru anyi jasu le tuutuutuu le miimiimii.

3Ge Chileke, bu Nna yee Nwa iya, bu Jizosu Kéreshi meeru anyi eze-
iphe-oma; phuaru anyi obu-imemini; mee ge nchi du anyi doo g'anyi
gude ire-lanu me eye obu tugba buru nanu g'anyi tugbaru iya.

Okpobe-opfu waa eye-obu

4Ehu tsoshikporu mu utso ike ge mu haru huma ndibe ngu; ndu ophu
eme okpobe-opfu ono ge Nna suru g'anyi meje iya. 5Nta-a bu iphe, mu arwo
gube eze-nwanyi bu owa-a: unu g'anyi yee nwibe anyi obu. Q to bukwa le
mu ederu ngu ekemu Ophtiti; 0 kwa ophu anyi natahawaru eshikpoo le mbu
ono, bu iya bu g'anyi yee nwibe anyi obu. 6 Wakwa iphe, bu n-yemobu baa:
g'anyi mejeepho iphe, o turu l'ekemu. Wakwanu iphe, bu ekemu baa: g'unu
yeje nwibe unu obu, bu iya bu iphe ono, unu numaru e -shi le mbu ono.

7Le-a; ndu egudeje eregede dephua nemadzu dukwaa igwerigwe; wufu
dzuru ekameka le mgboko; ndu jikaru le Jizosu byaru-a bya aburu ne-
madzu eviya le mgboko-a. Egube onye ono bu onye obu, egudeje eregede
dephua nemadzy; teme o buru iya bu onye-achi-nta-Kéreshi obu. 8Iphe
unu a-kwabeerupho onwunu enya iya bukwa g'unu te eme g'iphe ono,
unu jeru ozi iya ono nahu unu; tuphahu ke mmanu. Unu kwaberu onwu-
nu enya; k'ophu unu a-natadzuchia obunggo iya anatadzu.

90nyemonye, ete emejedu iphe ono, Kéreshi ziru ono g'o ziru iya; onye
ono be yele Chileke atugbakwaru buru nanu. Onye emekwanu iphe ono,
Kéreshi ziru ono; 0 nodu emerwue ya pho 1'oke; onye ono be yele Chileke
waa Nwa iya, bu Jizosu tugbaakwaru buru nanu. 19Mbu-a; ¢ -duru onye
byapfutaru unu; ophu o budu iphe ono, e ziru anyi ono be o gude bya;
unu ta asyjekpokwaanu onye ono: oshi adu; ophu unu ekelekpokwaa ya
nu ekele. 11Lonye suru onye ono oshi-adu be yee ya dukwaa ebo gbaru
l'ejo-iphe, oome.

12Mlu nweru ikpoto iphe, mu gege ederu unu; ole o to budu ekwo yee
mini-ekwo be mu e-gude degbuaru unu g'o du mu; iphe, mu arichia bu le
mu a-kpapfutachia unu; anyi I'unu abogbawaro I'onu onwanyi; g'ehu atso-
kwanu-a anyi tsofu 1'ishi.

13Ndibe nwanna ngu nwanyi, bu onye Chileke hotaru l'ekelekwa ngu
pho. Nokwa g'o du.

